भारत सरकार
पर्यावरण, वन और जलवायु परिवर्तन मंत्रालय
राज्‍य सभा
अतारांकित प्रश्‍न सं.54
17.07.2017 को उत्‍तर के लिए
गिरनार रोपवे परियोजना को पर्यावरण संबंधी स्‍वीकृति
54. 
श्रीमती रेणुका चौधरी : 

क्या पर्यावरण, वन और जलवायु परिवर्तन मंत्री यह बताने की कृपा करेंगे कि :

(क) क्‍या सरकार जूनागढ़, गुजरात में गिरनार रोपवे परियोजना को पर्यावरण संबंधी स्‍वीकृति देने पर पुनर्विचार करने का विचार रखती है;
(ख) यदि हां, तो तत्‍संबंधी ब्‍यौरा क्‍या है और यदि नहीं, तो इसके क्‍या कारण हैं; और
(ग) इस परियोजना के कारण संकटग्रस्‍त विलुप्‍तप्राय लंबी चोंच वाले गिद्दों (भारतीय गिद्दों) के घोसलों/प्रजनन की रक्षा के लिए सरकार द्वारा क्या नए कदम उठाए गए हैं?
उत्‍तर  
पर्यावरण, वन और जलवायु परिवर्तन मंत्री 
(डॉ. हर्ष वर्धन)
(क) से (ग) मंत्रालय ने पर्यावरण (संरक्षण) अधि‍नियम, 1986 के अंतर्गत पर्यावरण प्रभाव आकलन अधि‍सूचना, 2006 की निबंधनों में 9 सितंबर, 2016 को मेसर्स ऊषा ब्रैको लिमिटेड के पक्ष में माऊंट गिरनार जिला जूनागढ़ (गुजरात) में आकाशी रोपवे ‘उडनखटोला’ के निर्माण हेतु परियोजना को पर्यावरणीय स्वीकृति प्रदान कर दी है। परियोनजा के पर्यावरणीय स्वीकृति के देने पर पुनर्विचार हेतु कोई प्रस्ताव प्राप्त नहीं हुआ है।    

विलुप्तप्राय लंबी चोंच वाले गिद्धों के घोस्लों/प्रजनन की रक्षा हेतु परियोजना की पर्यावरणीय स्वीकृति में भि‍न्न शर्ते अनुबंधि‍त की गई है जिनमें रोपवे के टॉवर की ऊंचाई को बढ़ाना, हाई रेजोलूशन कैमरा के माध्यम से लंबी चोंच वाले गिद्धों की आवाजाही की निगरानी करना, लंबी चोंच वाले गिद्धों पर विशेष ध्यान केंद्रित करते हुए संरक्षण संबंधी कार्यकलापों के लिए निधि‍ को जुटाने हेतु उपकर का प्रावधान करना, रोपवे के ऑपरेशन के समय का विनियमन करना सुरक्षा प्रोटोकॉल के अनुवर्तन के लिए परियोजना की निगरानी करना तथा विशेषज्ञ संगठनों से प्रतिनिधि‍यों द्वारा स्वीकृति की शर्तों का कार्यान्वयन करना इत्यादि शामिल है।  

